


Apa yang diharapkan persembahan bahagia di hari perkahwinannya bagai tiada kata untuk
adanya noktah.

Ronta tubuh Cah rapat ke dadanya.
Gengaman tangan Cah pasti tiada terlepas seinci pun dari erat tangannya.

Sesekali memandang Izat yang bergantungan pada geriji besi dari tingkap 13 pangsapuri
kediaman Cah.

Cah tersadung, melepaskan diri.

Cepat-cepat dicapai kasut kahwin yang terlucut dari kaki gadis manis itu.
Jerit pekik orang ramai diganyangnya dari gegendang telinga.
Dilemparnya keluar, kiri dan kanan.

“Abang, kenapa perlu seperti ini?” suara Cah berairan mata berpaling ke arahnya dipandang
kosong.

Jawapan apakah harus dia dustakan pada Cah.

Hadi kelu.

Di hujung pandang, terpandang Izat melayang kaku ke permukaan jalan berhadapan Cah.
Kejam sungguh hakikat hidup.

Hatinya menangis, kering segala jenis air mata segunung jeritan.

Mengapa nestapa seperti itu harus dilalui permaisuri seharinya.



Hadi termenung, semua seakan baru semalam berlaku.
Nasihat dari doktor terngiang-ngiang dalam fikirnya.

“She have bipolar, Had. You got to be patience with her”

Berat di hati terasa sukar diterima berbulan-bulan.
Semakin kusut jua ketika itu.

Apakah balasan tuhan untuk dia terus mencintai Cah seperti ini?
Tiada jua seribu janji kan ia bahagia seakan adanya datang.
“Siapa kau? Izat mana?” dilontar Cah bekas ubat ke lantai.
Bekas ubat kosong digenggamnya erat.

Memandang Cah di lantai, tidak sekaruan.

Bertaburan pil dikutipnya satu persatu.

Dipandang asyik ke dalam mata Cah.

Geram hatinya dibuangnya jauh.

Cintanya pada Cah tidak mahu ditimbang apa itu indah atau sengsara, jua apa itu dosa atau
pahala.

Masjid yang dibinanya bersama Cah tidak akan diingkar ketaatannya semata-mata apa yang
benci dihasut nafsu hati.



“Cah, makanlah ubat ni” rayu Hadi duduk di sisi Cah.

Menyentuh isteri sepenuh cinta kasih.

Dibelai jari jemari Cah bersentuhan telapak tangan, dikucupnya perlahan ke bibir.
Benaknya meronta.

Ditatap isi perasan Cah dari kacau bilau dua anak mata.

Satu tangan tiada henti jua membelai rambut ikal Cah.

Mengigil seluruh sentuhan sabar memujuk.

“Cah, sayang....” Hadi rapat memeluk Cah dari belakang.
Mendodoi manja.

Bersentuhan mukanya ke sisi wajah.

“Cah, sayang... dengarlah cakap abang” bisik rayunya ke telinga.
Airmata sejuk menitis ke pipi.

Sudah putus akalnya diri.

Dihulur pil dari belakang.

Ditepis Cah lagi melambung jauh.

Hadi tangisi cintanya.

Semoga tiada ragu tulus hatinya.



empat

Paluan kompang berkumandang bertalunan arus, bunyinya sayup meriah kedengaran di
serata ceruk kawasan.

Kedua mempelai tenang melirik senyum ditepung tawar bersilihan ganti.
Cahaya putih menampak ke tiap bucu pelamin.

Mencatat gembira wajah seluruh yang datang.

Ucapan tahniah bertukar tangan, makanan terhidang dijamu kehabisan.
Riak Hadi berseri muka, segak tampak bersongket putih dipandang ramai.
Namun tersirat di setiap genang berawak di paras.

Dikocak jiwa yang cuba membuangkan jauh apa saja yang terbungkam di hati, hitam kelam
membayang diri.

Senyum tawar di bibir memaling pandang pada Cah, duduk ayu di sisi.

Cintanya itu sukar.

Sudah jauh terjerat dalam keinginan semua.

Dia sedar keputusan itu meluka rasa perasaan Cah yang pedih mendalam tidak kesembuhan.
Apakan dayanya, tidak sekalipun mahu dipaksa cinta itu berlaku.

Cah menyedari, membalas pandang.

Senyum pun tidak.

Tangan rapat ke perut melindung cinta sejati jauh dibenaknya.

Hadi tunduk, apakah dia manusia paling berdosa.

Bunyi kompang mula kesunyian.

Nama Izat mula kalut di mulut Cah.

“Had nak mati ke nak kasi tahu mak ngan ayah lja’yang buat!”

Hadi memandang jauh ke luar tingkap.

Di fikiran, terbayang kelam masa depannya.

Berbolak-balik sukar dicarik mencari hitung pangkal jawapan.

Genggaman sebuku tangan mahu saja ditumbuk ke dinding meleraikan kusut.
Sudah putus singkat akal dibuatnya.

Duduk dia di sisi Cah yang berairan mata.

Mahu saja dikeluarkan darah mendengar raungan sesalan.

Terkadang sedu gadis itu seakan mahu memuntahkan jawapan yang bakal terpacul dari
mulutnya.

“Biarlah Had yang tanggung.”

“Abang Had!” sependek akal mana pun dia, Izat tahu keputusan itu pasti sekali melukakan hati
semua.

Hadi bangun menghampiri Izat yang terbaring ditumbuknya.
Mahu sahaja dia akhirkan kisah itu di situ sahaja.

“lja, maafkan abang” dipeluk adik tersayang, sejuta maaf diberinya pun tiada makna rasa
patinya.



Hadi binggung.

Memandang Cah tiada henti.

Bayi di tangan dipeluk rapat ke dada.

Didodoi manja.

Tiada jerit jua tangisan riuh perlu ditatang hendaknya.
Hadi rapat ke sisi.

Menyambut bayi tiada bernyawa.

Mahu sahaja dibuang mainan harian isteri tersayang.
“Cah sayang, dahlah tu. Cah dah makan ubat tak?”
Sudah punabh jiwa itu.

Mati untuk menyedari salah akan keputusan hidupnya.

Kelopak mata Cah terbuka perlahan, silau cahaya putih menerangi seluruh ruang pandangan.
Telapak tangan menongkah ke lantai berpasir putih.

Ditarik kaki bogel tiada beralas.

Kepala ditegak mencari kelibat yang mungkin melintas di hadapan.
Cah sesat dalam kesik ketiadaan bunyi.

Semua nada beranjak terdiam menyepi.

Berkelip matanya menghitung ruang.

Ditarik lutut rapat ke dada.

Tangan memeluk ketakutan yang berpacaran di wajah.

Kejuahan dia meneka pandang.

Mulut berkamit berkata tiada.

“Cah” Jemari kasar menyentuh bahu Cah.

Paling Cah membuang pandang. Izat duduk di belakang membelai rambutnya basah terurai
ke bahu.

“lja’ pergi mana?” seru Cah penuh kebingungan.
Izat bangun, melangkah perlahan menjauhi Cah.
Perlahan Cah bingkas mengekori.

m

“lja” Cah memanggil lagi, diendah tidak Izat jua.



Cah kaku berdiri, menyedari sesuatu.
Dipandang sekeliling.
Kosong.

Kelam di belakang menghampiri menakuti jiwa.

“Cah”lzat rapat di hadapan Cah, merenung ke anak mata yang semakin kacau.

“Sampai sini sahaja” genggaman jemari Izat perlahan menyentuh tangan Cah.

Sukar untuk hati merelakan hati untuk meninggalkan Cah di situ.
Sudabh tertutup pintu hidup buat Cah pastinya.

“lja"nak pergi mana?”

Izat menggeleng kepala.

Menunding jari jauh di balik Cah.

Pandangan Cah kelam.

Tertarik nyawanya ke pangkal dada.

Kabur pandangan melihat Izat mendodoi bayi di pelukan.

Renungnya bergeming menjauh pergi.

Hadi memeluk erat kuyup tubuh Cah dibasah air laut.

Orang ramai berdiri sekeliling memandang sunyi.

Cahaya lampu-lampu suluh terang melakar di gubuk-gubuk pasir.
Bersimpuh dia mengoyang tubuh kecil Cah.

Memandang ke raut wajah yang terdiam sepi.

Berjuta warna melarik pelangi di hatinya.

Malam seakan ditakluk terang matahari kan jua kembali di hari esoknya.

TAMAT

